
Procesverbalin nga kjo mbledhje e mbajti Behar Aliu.

Kryesuesi i Kuvendit, Daut Azemi, pasi qé i pérshéndeti té pranishmit, tha se
uroj gé jeni miré, po ashtu tha se ju uroj suksese té zgjedhurve. Pastaj tha se rendin e
dités sé bashku me material e keni marré me kohé, pastaj lexoi rendin e dités té

propozuar:

REND DITE

Propozim vendim pér themelimin e Komitetit pér Politiké dhe Financa.

Propozim vendim pér themelimin e Komitetit pér Komunitete.

Raporti i performancés sé komunés sé Lipjanit pér vitin 2025.

Raporti i zbatimit té Planit té Integritetit né Komunén e Lipjanit pér periudhén Janar-
Dhjetor 2025.

Propozim Vendim pér anulimin e Vendimit 15NR.462/01-27002 té datés 29.05.2025 pér
plotésimin dhe ndryshimin e Vendimit 1NR.464-47684 té datés 29.09.2015 pér dhénien né
shfrytézim afatshkurtér té pronave té paluajtshme té Komunés né ZK-Babush i
Muhaxheréve.

Propozim Vendim pér miratimin e Planit orientues té punés sé Kuvendit t¢ Komunés sé
Lipjanit pér vitin 2026.

Raporti i auditimit pér pasqyrat financiare vjetore té Komunés sé Lipjanit pér vitin 2024
dhe Plani i zbatimit té rekomandimeve té auditorit té pranuara me raportin final nga
Auditori i Zyrés Kombétare té Kosovés pér vitin 2024, té cilin auditim e ka kryer Zyra
Kombétare e Auditimit.

Raporti vjetor i NJAB-sé pér vitin 2024.

Pastaj Kryesuesi pyeti a ka vérejte apo plotésime rreth rendit té dités?

Armend Grajgevci, pasi qé i pérshéndeti té pranishmit dhe ju uroj puné té
mbaré dhe suksese té po sa zgjedhurve tha se, kam njé kérkesé, qé ¢éshtjet e pyetjeve
dhe pérgjigjjeve té kalohen né fund té rendit té dités. Pér arsye qé té ua japin réndésiné



apo fokusin pikave té rendit té dités, pasi qé réndésia e rendit té dités po zbehet pas
diskutimeve té shumta dhe nuk po e merr fokusin e duhur. Po ashtu kemi edhe njé
kérkesé pér inicimin e ndryshim plotésimit té Rregullores sé Punés sé Kuvendit.

Arsim Jashari, tha se sé pari ju uroj suksese té gjithéve na shkofté puna mbaré
e miré. Uné nuk pajtohem me parafolésin pasi qé té gjitha kérkesat dhe propozimet
vijné prej qytetaréve, ne jemi kétu pér qytetarét dhe mund té jemi mé té shkurtér né
pyetje dhe éshté mé e arsyeshme gé pyetjet té béhen né fillim. Dhe nuk mendoj qé
pyetjet e zbehin réndésiné e pikave té rendit té dités.

Shahadije Bikligi-Dragacina, tha se ju uroj suksese té gjithé anétaréve té
Kuvendit duke ju déshiruar puné té mbaré, ne si grup i LVV mendojmé se duhet té
vazhdojmé me praktikén e méhershme pasi qé ka gené njé praktiké mé e miré dhe nuk
mendoj gé e zbehin réndésiné e pikave té rendit té dités pasi qé ne kétu jemi pér
qytetarét dhe duhet té diskutohet pér problemet dhe hallet e qytetaréve. Ne jemi
kundér gé té ndryshohet kjo.

Armend Grajgevci, tha se uné nuk thashé qé nuk do té diskutohen ¢éshtjet por
vetém té shtyhen né fund té rendit té dités, por pér arsye gé té ju jepet mé shumé fokus
rendit té dités pa dashté me i zbeh kérkesat dhe interesimet qé kané té béjné me
qytetarét, kérkesa joné si grup éshté qé té shtyhet né fund té rendit té dités.

Daut Azemi, Kryesues i Kuvendit, tha se shumé shpejt do té vij né Kuvend
plotésim ndryshimi i Rregullores sé Punés sé Kuvendit dhe kété ¢éshtje do ta
vendosim né fund té rendit té dités ashtu si¢ e kané komunat e tjera. Jemi duke e
shikuar procedurén se si do té jeté pérbérja e komisionit.

Pastaj Kryesuesi e hodhi né votim propozimin e grupit té LDK-sé gé té jeté né
fund pyetjet dhe ¢éshtjet e anétaréve té Kuvendit. Pas votimit u konstatua se me 16
vota pér, dhe 14 kundér, u aprovua propozimi i grupit té LDK-sé.

Arsim Jashari, tha se né propozim té kolegut ishin dy kérkesa, duhet me i nda
¢éshtja e pyetjeve pér fund dhe ndryshimi dhe plotésimi i rregullores.

Daut Azemi, Kryesues i Kuvendit, tha se ne e votuam vetém propozimin pér
pyetje ndérsa pér rregulloren pér ndryshim plotésim do té vazhdojmé né mbledhjet e
ardhshme pas konsultimit edhe me zyrén ligjore.

Pastaj Kryesuesi e hodhi né votim rendin e dités dhe pas votimit u konstatua
se me 30 vota pér, u aprovua rendi i dités.



I

Propozim vendim pér themelimin e Komitetit pér Politiké dhe Financa

Lidhur me kété piké Kryesuesi, Daut Azemi, i njoftoi té pranishmit me té
dhénat nga propozimi.

Pastaj Kryesuesi e hapi diskutimin.

Armend Grajgevci, tha se ne si grupi i LDK-sé i kemi tri propozime pér anétaré
té KPF-sé duke e respektuar kuotén gjinore dhe ata jané: Armend Grajgevci, Anila

Recica- Llugiqi, EImaze Behluli.

Argjent Tasholli, tha se ne si grup i PDK-sé pér anétaré té KPF-sé e propozojmé:
Arsim Jashari dhe Egzona Gashi.

Valenton Amrllahu, tha se ne si grup i LVV-sé pér anétaré té KPF-sé e
propozojmé: Alban Salihu.

Daut Azemi, tha se pérbérja e Komitetit pér Politiké dhe Financa éshté
1. Daut Azemi, Kryesues i Kuvendit

2.Armend Grajgevci, anétar i Kuvendit nga LDK

3.Anila Regica- Llugiqi, anétare e Kuvendit nga LDK

4 Elmaze Behluli, anétare e Kuvendit nga LDK

5.Arsim Jashari, anétar i Kuvendit nga PDK

6.Egzona Gashi, anétare e Kuvendit nga PDK

7.Alban Salihu anétar i Kuvendit nga LVV

Megqé diskutime nuk pati Kryesuesi vuri né votim propozimin e vendimit dhe

pas votimit konstatoi se Kuvendi me 30 vota pér, aprovoi propozimin

I
Propozim vendim pér themelimin e Komitetit pér Komunitete

Lidhur me kété piké Kryesuesi i Kuvendit, Daut Azemi, i njoftoi té pranishmit

me té dhénat nga propozimi.



Armend Grajgevci, tha se ne si grupi i LDK-sé i kemi tri propozime pér anétaré

té Komitetit pér Komunitete: Fitim Shala, Gentiané Hoxhaj-Gashi, Hyra Bytyci.

Xheneta Isufi Mollopolci, tha se ne si grup i PDK-sé pér anétaré té Komitetit

pér Komunitete propozojmé: Ylléza Bedrolli.

Alban Salihu, tha se ne si grup i LVV-sé pér anétaré té Komitetit pér

Komunitete e propozojmé: Shahadije Bikliqi-Dragagina.
Daut Azemi, tha se pérbérja e Komitetit pér Komunitete éshté si né vijim:
1.Fitim Shala, anétar i Kuvendit - LDK
2. Gentiané Hoxhaj-Gashi anétare e Kuvendit - LDK
3.Hyra Bytygi, anétare e Kuvendit - LDK
4. Ylléza Bedrolli, anétare e Kuvendit - PDK
5. Shahadjije Bikligi-Dragagina ,anétare e Kuvendit - LVV
6. Fehmi Rexhepi, Komuniteti Ashkali
7. Maksut Gashi, Komuniteti Rom
8. Slavisa Trajkovic, Komuniteti Serb
9. Alush Bikligi, Komuniteti Turk
10. Zoran Cirkovic, Komuniteti Malazez
11. Olga Gucic, Komuniteti Kroat

Megqé diskutime nuk pati Kryesuesi vuri né votim propozimin e vendimit dhe pas

votimit konstatoi se Kuvendi me 30 vota pér, aprovoi propozimin.
III
Raporti i performancés sé komunés sé Lipjanit pér vitin 2025

Lidhur me kété piké Kryesuesi i Kuvendit, Daut Azemi, ia dha fjalén Shemsi
Azemit, koordinator i performanceés, i cili, né vazhdim i njoftoi té pranishmit me té

dhénat nga propozimi.

Pastaj kryesuesi e hapi diskutimin.



Arsim Jashari, tha se ne kemi pranuar raportin e performancés dhe i kam
krahasuar edhe me vitet e kaluara. Ne si Kuvend kemi obligim ligjor qé ky raport té
jeté sa mé i sakté dhe i vérteté si¢ e kérkojné ligjet né fuqi, por fatkeqgésisht ky raport
nuk éshté ashtu, pasi qé nése e krahason me vitet e kaluara shumé indikator
pérsériten, pérqgindjet mbesin té njéjta dhe narrativi nuk ndryshon. Ky raport mé
shumé éshté raport formal sesa gé ka njé analizé, ka pérqindje qé nuk pérputhet me
realitetin p.sh ka pérqindje té madhe te konsultimet publike, késhillat lokale, mjedisi,
barazia né puné dhe arsimi ndérsa realiteti éshté ndryshe, kur e dimé qgé te
konsultimet publike shumicén e rasteve salla mbushet me zyrtaré té Komunés sesa
me qytetaré, gjithashtu edhe késhillat lokale nuk éshté gé funksionojné. Sa i pérket
mjedisit Komuna e Lipjanit éshté kampion pér deponi ilegale. Te arsimi ka shpesh
anulim té konkurseve, punésime pa merité e ¢éshtje tjera. Humbja e grantit té
performancés éshté arsyetim jo bindés pasi qé kontrata kolektive ka gené né fuqi edhe
né vitin 2022-2023 dhe né ato vite Komuna ka fituar grant dhe ky arsyetim éshté jo
bindés. Ky raport nuk pasqyron realitetin por arsyeton déshtimet dhe dezinformon

Kuvendin.

Shahadije Bikligi-Dragagina, tha se kur e sheh kété raport éshté pér tu ¢cuditur
se si éshté béré vlerésimi né shumé fusha me arritje 100%, sipas meje si qytetare kéto
té dhéna nuk jané reale kur dihet se dallimi mes asaj qé keni shkruar né letér dhe
realiteti jané shumé i madh. Kur e shikon te ambienti ka vlerésim té larté e realiteti
éshté krejt ndryshe kur dihet se si éshté gjendja me mbeturina né Komunén toné. Po
ashtu edhe pér kulturén éshté shénuar arritje 100%, a ne né Lipjan nuk kemi as Qendér
té Kulturés, njéjté éshté gjendja edhe té dégjimet publike ku marrin pjesé vetém disa
qytetar. Nuk éshté mé e miré gjendja as né Késhillet Lokale, ku ka Késhill qé nuk ka
mbajt kurré asnjé takim. Né raport éshté shénuar dicka ndérsa realiteti éshté dicka

tjeter.

Shemsi Azemi, tha se raporti i performancés pérbéhet prej 13 zyrtaré, ku secili
zyrtar merr informata nga drejtoratet e caktuara e té cilat informata jané té
kontrolluara nga MAPL dhe DEMOS-i. Cdo tregues i vendosur e ka edhe dokumentin
e ngarkuar. Kéto dokumente vijné shabllon dhe mund t'i gjeni edhe né fagen e MAPL-

sé. Dhe arsyeja pse jemi eliminuar nga pérformanca éshté kontrata kolektive.

Armend Grajcevci, tha se uné sé pari i falénderoj zyrtarét e komunés té cilét
kané béré njé puné té jashtézakonshme duke nxjerr rezultate té sakta. Sfida kryesore
ka gené kontrata kolektive ne té gjithé e dimé, jo ve¢ e komunés toné por edhe shumé

komunave tjera dhe problemet gé i ka shfagé kjo kontraté. Komuna e Lipjanit g€ disa



vite e ka fituar grantin e pérformanceés por kété vit pér shkak té kontratave kolektive

s’e fiton.

Arsim Jashari, tha se sé€ pari éshté miré me pas kushte té punés pasi qé salla
éshté shumé e ftofté dhe nuk po ka kushte pér té punuar. Askush nuk e kontestoj qé
shérbimet e administratés nuk jané 100% por uné i kam nxjerr disa pika ku ato nuk
jané reale me raportin gé ju e prezantoni. Ato té dhéna zyrtarét i marrin nga drejtoratet
e caktuara por nuk do me théné gé ato jané reale. Kontrata kolektive nése humb né

shkallén e paré lénden, pse po shkoni né shkallén e dyté po béni shpenzime?

Shemsi Azemi, tha se viteve té kaluara ka gené kontrata kolektive por nuk e ka

kaluar limitin, ndérsa né vitin 2024 e ka kaluar kufirin.
Daut Azemi, tha se te titulli duhet té jeté pér vitin 2024 jo 2025.

Megqé diskutime nuk pati, u kalua né pikén né vazhdim.

IV

Raporti i zbatimit té Planit té Integritetit né Komunén e Lipjanit pér periudhén Janar-
Dhjetor 2025

Lidhur me kété piké Kryesuesi i Kuvendit, Daut Azemi, ia dha fjalén Valon
Pacollit, drejtor i DEZH, i cili né vazhdim i njoftoi té pranishmit me té dhénat nga

propozimi.
Pastaj kryesuesi e hapi diskutimin.

Arsim Jashari, tha se raporti tregon disa indikator si té realizuar por kjo nuk e
pasqyron realitetin . Uné i kam nxjerr disa probleme té cilat i kané publikuar edhe
KDI4a dhe GAP-i. Web faqget komunale shpesh nuk jané té strukturuara miré
dokumentet nuk gjenden lehte, dokumentet né gjuhén zyrtare mungojné. Keérkesat
tona pér kété raport jané indikatoré qé mbasin rezultate reale jo vetém publikim

teknik. Njé raport gé i tregon edhe dobésité jo vetém arritjet.

Shahadije Dragacina-Bikliqgi, tha se né hyrje té kétij raporti te objektivat e planit
thuhet ka gené njé komision, por uné kam njé pyetje ky komision a ka shikuar miré té
gjitha ndértimet si béhen.



Valon Pacolli, tha se ky raport €shté hartuar prej njé komisioni prej 11 anétaréve
pérfshiré secilén drejtori, ky raport do té shkoj né agjenciné pér anti korrupsion dhe

aty ¢do gjé vértetohet nga agjencia.

Arsim Jashari, tha se éshté normale qé behet prej zyrtaréve béhet komisioni prej

secilés drejtori por nuk mund té themi qé i japin té dhénat e sakta.

Valon Pacolli, tha se ¢do dokument gé paragqitet né raport kérkohet edhe déshmia e

paragqitur.
Pastaj Kryesuesi e hapi diskutimin.

Meqé diskutime nuk pati u kalua né pikén né vazhdim.

Propozim Vendim pér anulimin e Vendimit 15NR.462/01-27002 té datés 29.05.2025 pér
plotésimin dhe ndryshimin e Vendimit 1NR.464-47684 té datés 29.09.2015 pér dhénien né
shfrytézim afatshkurtér té pronave té paluajtshme té Komunés né ZK-Babush i
Muhaxheréve

Lidhur me kété piké Kryesuesi i Kuvendit, Daut Azemi, ia dha fjalén Valon
Pacollit drejtor i DEZH, i cili né vazhdim i njoftoi té pranishmit me té dhénat nga

propozimi.
Pastaj kryesuesi e hapi diskutimin.

Arsim Jashari, tha se ne PDK+ja, kemi votuar atéheré pro kétij propozimi edhe
pse ju kemi théné qé nuk e pérmbush ligjshmériné. Por pér hiré té sportit dhe KF

Gadimja do té votojmé prapé pér.

Shahadije Dragacina-Bikliqi, tha se ne pér shkak té pa qartésive ligjore qé éshté kthyer
nga MAPL, ne do té abstenojmé.

Argjent Tasholli, tha se sa i pérket kétij propozimi edhe e tha shefi i grupit, por
uné si pérfagésues i Gadimes i ftoj edhe anétarét e LVV-sé qé mos té abstenojné por té
votojné pér té mirén e vendit toné. Ju ftoj qé té na bashkoheni dhe té bé&jmé pér té

mirén e Gadimes.

Armend Grajgevci, tha se ne grupi i LDK-s€, e mbéshtesim kété piké pasi qé
kemi gené edhe iniciues té kétij propozimi dhe shpresojmé qé do té zgjidhen kéto
paqartési dhe béhet njé zgjidhje pér kéta banoré.



Daut Azemi, Kryesues i Kuvendit, tha se vendimi éshté kthyer jashté afateve
ligjore nga ana e MAPL-sé. Ligjérisht vendimi do té duhej me hy né fuqi, por ne e kemi

pruar né kuvend dhe éshté miré me anuluar.
Shahadije Bikliqi, tha se pas sqarimit nga ana juaj edhe ne do té votojmé pér.

Arsim Jashari, tha se nése e shikojmé arsyetimin e ministrisé, ata nuk e kané

kundérshtuar ndarjen e pronés por vetém ndarjen e parcelave.

Megé diskutime nuk pati Kryesuesi vuri né votim propozimin e vendimit dhe

pas votimit konstatoi se Kuvendi me 30 vota pér, aprovoi propozimin.
VI

Propozim Vendim pér miratimin e Planit orientues té punés sé Kuvendit t&¢ Komunés sé
Lipjanit pér vitin 2026

Lidhur me kété piké Kryesuesi i Kuvendit, Daut Azemi, ia dha fjalén Valon
Pacollit, drejtor i DEZH, i cili né vazhdim i njoftoi té pranishmit me té dhénat nga

propozimi.
Pastaj Kryesuesi e hapi diskutimin.

Argjent Tasholli, tha se sa i pérket kétij plani parashihet qé té mbahen rreth 12
mbledhje brenda vitit si¢ i parash Ligji pér Vetéqeverisje Lokale. Uné e kam njé
propozim gé edhe seancat solemne té jené si seanca té vecanta e jo si vendimmarrése,
si¢ éshté 17 shkurti Dita e Pavarésisé dhe 12 gershori Dita e Clirimit pér arsye se do e
lehtésonte punén e Sektorit t€ Kuvendit dhe ne anétaret do ta kemi ne plan té punés.

Edhe pse ligji nuk na detyron.

Shahadije Bikliqi- Dragacina, tha se né plan t€ punés e kemi mbledhje edhe né

muajin gusht, ne nuk kemi mbajté né muajin gusht mbledhje.

Daut Azemi, tha se ka raste kur edhe kemi mbajté mbledhje né muajin gusht. Ky
éshté plan orientues nuk éshté fiktiv dhe nuk kisha théné me ndryshuar.

Armend Grajgevci, tha éshté njé plan i miré i punés, ku ceket qé duhet té mbahen
12 mbledhje né vit. Né nenin 4. 3 ceket gé Kuvendi mund té mbaje mbledhje té
rregullta, jashtézakonshme dhe urgjente edhe seancat solemne jané té pérfshira. Njé
plani punés gé e kemi mbéshteté edhe né té kaluarén dhe do ta mbéshtesim edhe kété

vit.

Arsim Jashari, tha se e kemi pas njé propozim té pérbashkét pér njé vizite zyrtare
si anétaré té Kuvendit, ne duhet té dalim jashté politikes pasi gé kétu i pérfagésojmé
qytetarét dhe mund té jemi kolegé shumé té miré dhe do té ishte shumé e réndésishme
ta bénim njé vizite zyrtare jashté vendit sidomos pér kolegét e rijné dhe me pa se si

funksionojné kuvendet tjera.

Argjent Tasholli, uné nuk e thash gé e parasheh ligji gé mbledhjet solemne té jené
pjesé e planit, por ne me e lehtésuar punén e kuvendit, me 17 shkurt duhet té jeté

obligim moral pér mbajtjen e njé mbledhje solemne.

Daut Azemi, tha se éshté e precizuar né nenin 4 té ligjit rreth mbledhjeve shumé
miré, uné kisha hedh né votim si éshté tani duke e pérfshiré edhe propozimin pér njé

vizité jashté shtetit.

Megqé diskutime nuk pati Kryesuesi vuri né votim propozimin e vendimit dhe

pas votimit konstatoi se Kuvendi me 30 vota pér, aprovoi propozimin.
VII

Raporti i auditimit pér pasqyrat financiare vjetore t¢ Komunés sé Lipjanit pér vitin
2024 dhe Plani i zbatimit té rekomandimeve té auditorit té pranuara me raportin final nga
Auditori i Zyrés Kombétare té Kosovés pér vitin 2024, té cilin auditim e ka kryer Zyra
Kombétare e Auditimit

Lidhur me kété piké Kryesuesi i Kuvendit, Daut Azemi, ia dha fjalén Safet
Krasniqit, Auditor i Brendshém, i cili né vazhdim i njoftoi té pranishmit me té dhénat

nga propozimi.
Pastaj kryesuesi e hapi diskutimin.

Arsim Jashari, tha se né publikimin e kétij raporti nga zyra e auditimit, Komuna
e Lipjanit e ka marr opinionin té kualifikuar né vend té opinionit té pastér apo té
pakualifikuar. Kjo do té thoté se ekzistojné mos pérputhje né mes té raportit financiar
dhe pérdorimit té fondeve publike. Ky opinion éshté konstatim i shkeljeve reale ku ka
pas shkelje materiale té regjistrimit té shpenzimeve, duke pérfshiré pagat jubilare,
ushqime, mallra dhe shérbime. Komuna ka regjistruar njé shumé té madhe té kapitalit
té dyfishté. Kéto gabime nuk jané teknike e té vogla. Ka pas shkelje edhe né prokurim
ku auditori ka gjet shkelje se procesi i prokurimit ka gené i mangét ku ka pas vendosje
té emrave né dosje té tenderéve dhe kané béré diskriminim. Po ashtu edhe pagesa jo
té arsyeshme. Po ashtu ka gjet si shkelje pagesén e vonuar té detyrimeve duke e

rrezikuar rentabilitetin financiar té komunés. Rekomandimet nuk jané zbatuar me

kohe ose pjesérisht. Raporti i auditorit nuk éshté dokument formal pa ndikim ai gjen
gabime dhe shkelje konkrete. Si kuvend duhet té kérkojmé plan konkret té zbatimit

dhe masa disiplinore pér zyrtarét pérgjegjés.

Shahadije Bikligi-Dragagcina, tha sé pari ky raport vjen me disa muaj vonesé
dhe kjo nuk éshté né rregull. Por si raport ka nxjerr né pah keq menaxhimin dhe gjetje
té tjera. Gjetjet kryesore té kétij raporti jané keq klasifikimi i shpenzimeve, pasaktési
né pasqyrimin e aseteve komunale, mangési né menaxhimin e kontratave publike dhe
dobési né bazén e té dhénave pér taksapaguesit e pronés. Vonesa né pagesa té

detyrimeve dhe shume shkelje tjera. Kéto té gjetura jané shumé shqgetésuese.

Armend Grajgevci, tha se uné mendoj qé éshté njé transparencé sjellja e raportit
té auditorit ne kuvend pasi gé po e shohim né detaje té gjithé anétarét e Kuvendit. Ky
raport i pérmban katér pika. E para opinioni i auditimit, gjetjet dhe rekomandimet,
informacioni i pérmbledhur dhe progresi né zbatimin e rekomandimeve. Si shqetésim
mbetet edhe kétu kontrata kolektive por ne si komuné mendoj gé ja kemi dal miré
nése i shikojmé komunat tjera. Dhe si komuné e kemi kaluar miré. Te gjetjet e auditorit
ekzekutivi duhet ti zbatoj dhe si raport éshté i sakté dhe presim ge vitet tjera do té na

gjejné né zbatim té kétyre rekomandimeve.

Safet Krasniqi, tha se dua té jap njé sqarim nga njé e gjetur jané béré disa
rekomandime, pagesat té cilat po térhigen nga pérmbaruesit jané si rezultat i kontratés
kolektive dhe kéto po ndikojné né vonesa té pagesave, né keq klasifikim. Ka pas disa
gabime teknike edhe nga auditori te shifrat. Ku te programi i tatimin né proné kané

gené disa té meta.

Arsim Jashari, tha se po pajtohemi pér mos me u pajtuar, po e them kété pasi
ge katér vite e kemi diskutuar punén e kontratés kolektive. Po ti a e din ge 4 vite sa
léndé i keni né shkallé té dyté gé i keni kundérshtuar vendimet, po grumbullohen

léndét edhe tani po mirren shume mjete.

Daut Azemi, né bazé té informacioneve qé i kam komuna e ka obligim me u
ankimuar deri né shkallen e fundit. Raporti nuk éshté vonuar por ne kemi gené né

tushaté dhe kané gené edhe disa procedura tjera.

Megqé diskutime tjera nuk pati u kalua né pikén né vazhdim.

VIII
Raporti vjetor i NJAB-sé pér vitin 2024

Lidhur me kété piké Kryesuesi i Kuvendit, Daut Azemi, ia dha fjalén Safet

Krasnigqit, i cili, né vazhdim i njoftoi té pranishmit me té dhénat nga propozimi.
Pastaj Kryesuesi e hapi diskutimin.

Arsim Jashari, tha se uné i kam nxjerr disa rekomandime por kam disa pyetje.
Cka keni ndérmarré ju qé me mujt me u evidentuar kéto probleme, vendimet pér
emérimet e drejtoréve komunal nuk jané regjistruar né librin e protokollit.
Rekomandimi A8 mos harmonizimi i kontratave té punés dhe akteve té emérimit nga
78 mostra né 46 raste niveli i pagés nuk ka gené i sakté sipas koeficientit ligjor. Cfaré
rekomandimi keni béré pér kété pasi qé kemi té béjmé me shkelje té té drejtave té
punétoreve. Eshté miré afatet ligjore me u respektuar pasi qé ne jemi né vitin 2026 gati

e po e diskutojmé raportin pér vitin 2024.

Safet Krasniqj, tha se na s’kemi béré ende rekomandime, por pritet té b&§jmé me
emérimin e drejtoréve té rijné. Te dallimi mes koeficienteve té pagave me listén e
kontratave pér shkak té numrit té madh té punétoreve né arsim DKA, ka théné qé do
té ndérrohet koeficienti né fund té vitit pér shkak té numrit t€ madh té punétoreve.

Secila drejtori pér te gjeturat e veta ka obligim gé ta pérmirésoj té gjeturén.
Pastaj u kalua né
Pyetjet e anétaréve té kuvendit.

Arsim Jashari, tha té nderuar qytetaré sot nuk po e hapin njé mandat té ri por
njé kapitull té ri me pérgjegjési dhe besim ndaj jush. Ne nuk jemi kétu pér fjalé boshe
por pér juve. Si grup i PDK-sé, me njé ekipe profesioniste njé ekipé qé i njeh nga afér
nevojat e qytetaréve t€ Komunés sé Lipjanit dhe do té jemi kétu pér interesin e té gjithé
qytetaréve. I nderuar kryesues kam njé pyetje buxheti i komunés ka pas me ardhur
me 30 shtator dhe deri me tani nuk ka ardhé ku éshté, pse nuk ka ardhé né afatet
ligjore. Cili éshté problemi pasi qé ne po hyjmé né vitin 2026 dhe ne nuk kemi asnjé
informaté se cka po ndodh me buxhetin. Kam njé propozim pér ty si kryesues dhe pér
Sektorin e Kuvendit, pér anétarét e Kuvendit qé kané dhéné kontribut pér dy e mé
shumé mandate té ju ndahet njé mirénjohje pér punén qé kané béré né kuvend. Né
fund i falénderoj ish kolegét e legjislaturés 2021-2025 té cilét kané béré njé puné té
jashtézakonshme.

Shahadjije Bikligi-Dragagina, tha se kam njé pyetje pse ende nuk jané eméruar
drejtorét e komunés pasi gé ka kaluar 2 muaj nga zgjedhjet. E dyta ndri¢gimi publik né
disa lagje té Lipjanit nuk ka funksionuar, kryesisht né lagje kah xhamia, a éshté

rregulluar deri tani ndricimi publik né até pjesé.

Argjent Tasholli, tha se uné pér 4 vite kam qgené kryetar i késhillit té prindérve
né shkollén “Zenel Hajdini” né Gadime , dhe kérkesé solide e prindérve té cilét i qojné
fémijét né kété shkollé éshté gé té jeté njé autobus qgé i plotéson kushtet pér bartjen e

atyre nxénésve pasi qé autobusi gé éshté tani éshté i vogél dhe nuk i plotéson kushtet.

Daut Azemi, tha se ¢éshtja e buxhetit nuk ka ardhur pér shkak se kemi gené né
zgjedhje dhe shumica e komunave nuk e kane béré, tani shpejt do té vijé né kuvend
por e kemi 1éné gé té themelojmé dhe KPF-né gé ta diskutojmé edhe aty. Céshtja e
mirénjohjeve pér anétaret e Kuvendit mundemi me diskutuar pér ndonjé seancé
solemne apo té ngjashme né té ardhmen me i shpérndaré. Ekzekutivi éshté puné e

kryetarit kur i eméron drejtorét.

Diamant Bytyqi, Nénkryetar i Komunés, tha se sé€ pari ju uroj pér mandatin e ri
ty Kryesues dhe té gjithé anétaréve té Kuvendit. Céshtja e buxhetit nuk e ka shty vetém
Komuna e Lipjanit por shumé komuna, ka gené kérkesé edhe e Asociacionit té
Komunave gé té shtyhet mos té votohet gjaté fushatés sé zgjedhjeve. Zgjedhja e
ekzekutivit éshté puné e Kryetarit. Ndricimi publik éshté funksionalizuar kontrata

dhe aty ku ka prishje do te rregullohet ndricimi.

Pasi ¢éshtje té tjera nuk pati mbledhja pérfundoi né ora 12:15.
Ekstraktin e hartoi Kryesuesi i Kuvendit

Behar Aliu Daut Azemi



